
బా ల నీ తి.




(ఢిల్లీ)కు జని కుందుచు నిద్రాహారముల విడనాడి కృశించుచుండెను. అంత నాతని యాంతరంగిక మిత్రుడును, మేనమామయునగు శకుని తనయల్లుని జూచి "సుయోధనా! నీవేల యిటుల గృశించుచు న్నావు?   కారణము దెల్పుమనియడిగెను. అంత నారాజరాజు "మామా! ఆధర్మరాజుసభావిభవంబును, నధ్వరముయొక్క తుదిదినమున నతడధ్వర్యులకు దక్షిణలొసంగి సత్కరించినపిమ్మట,ధర్మజ్ఞలగు ధౌమ్యాదులా సభయం దాయుధిష్టరుని నవరత్నఖచిత సింహాసననాసీనుగావించి వివిధ దేశాగతరాజు లాయజాత శత్రునకు దెచ్చినరత్నములు, మణులు, ఏనుగులు,గుఱ్ఱములు, కాల్బలము, మొదలగుగొప్ప గొప్పకానుకల నాయారాజులచే సమర్పింపజేయుచు జనులందఱు జయజయధ్వనులు సేయుచుండం రారాట్టనుపేరుతో నుండిననేను జూచుచుండ బట్టాభిషిక్తుని జేసిరి. అహా! ఏమివానివైభవము, మఱియు నతడు నన్ను రత్నపరిగ్రహణమందుని చెను. ఆధర్మరాజుయొక్క సదనము రత్నాకరమన జెల్లు.ఆవైభవమంతయు నేగనులార జూడలేక వీనులార వినలేక నిక్కముగా నిటులగృశించుచు న్నాను. అతనిసంపదనంతయు నేంబొందినపుడు సుఖముగా నుండగలను. కాన దీనికిదగిన యుపాయమాలోచించుమని పలికెను. అంత నాశకుని విచారించి తనయల్లునితో "వారిసంపదంతయు బొందుటకు మాయాద్యూతమె  సాధనము. కాని దీనికి మీతండ్రి సమ్మతింప వలయు"

"https://te.wikisource.org/w/index.php?title=పుట:Bala_Neethi.pdf/98&oldid=284275" నుండి వెలికితీశారు

		 ఈ పేజీలో చివరి మార్పు 9 డిసెంబరు 2019న 14:06కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

